
  مفاجأة من مقابر البقيع .. " مات و هو يشرب كوب الشاي " | د . حازم شومان

  حازم شومان


  
  السلام عليكم ورحمة الله وبركاته. من هزا المكان العزيم يا جماعة. هنا عشر تلاف صحابي من اصحاب النبي عليه الصلاة والسلام مدفونين هنا اكتر مكان فيه جنسيات في العالم مدفونة. هنا ملايين مملينة من الف وربعمية سنة من ايام النبي عليه الصلاة والسلام. بتدفن في هزا المكان. واحد سبحان

  سبحان الله العظيم عندنا في بلدنا واحد آآ قال لمراته اعملي له كوباية شاي. دي قصة حقيقية. قال لمراته اعملي له كوباية شاي. فجابت له كوباية الشاي. مسك كوباية الشاي

  طلب منها شفطة اتنين ومات وهو بيشرب بق الشاي مات. فالكوباية وقعت من ايده. فزوجته مش قادرة تتخيل هي وولاده في الشقة. مش قادرين تخيلوا فمراته سبحان الله العظيم بتقول له ايه يا راجل! انت حتى كوباية الشاي مش عارف تمسكها! توقع كوباية الشاي على الارض. والعيال بيضحكوا على ابوهم

  ومراته مش قادرة تتخيل انت ازاي تعمل كده وكمان ببرود ومش هامك ولا حتى بتقول انا اسف. وزوجته راحت وجابت اللي هو الحاجات اللي بتمسح بها الارض وقعدت تلم الازاز وقعدت تمسح الشاي والراجل ما بينطقش وما حدش متخيل مراته وعياله اتصدموا من بعدها

  النبوه ميت. ان الراجل ميت وما حدش واخد باله. واحد مات في لحزة يا جماعة. الموت الموت بيجي في لحزة. انا واقف دلوقتي على قبر هنا واحد بيدفن في البقيع

  ابنه ماشي قاعد ابص يعني ده واحد سايب كبده تحت التراب سايب قلبه تحت التراب. هنا انت بتعرف اسم الله القهار. كم واحد هنا مات فجأة كم واحد هنا كان دخلته هنا مفاجأة واحد جاي يعمل عمرة واحد جاي يعمل حج. واحد جاي يحج من دولة تانية في العالم اتدفن هنا. يعني واحد بيودع ابوه هنا هوت

  دلوقتي الولد مش عارف اصلا ابوه في انهي قبر! تخيلوا يا جماعة! هنا ملايين مدفونين في المكان اللي احنا فيه ده! انت في يوم من الايام هتبقى واحد زي ده هو شايف الامر ده هو

  القبر دهو القبر دهو انا يعني سبحان الله العزيم الواحد قاعد يبص لمنظر القبور هنا تحت التراب فيه نعيم لا يوصف وفيه عذاب لا يوصف هنا فيه ناس اجسدة تحت التراب وارواحها في الفردوس الاعلى وارواحها معلقة في العرش. يا ترى هنعمل ايه عند الموت؟ سيدنا عثمان ابن عفان يعني هنا اكتر مكان

  الصالحين خدوا فيه قرارات فاصلة في حياتهم. سيدنا عثمان بن عفان كان يبكي هنا ويقول ان امرا هزا اخره الفنادق الرهيبة. الفنادق دي يا جماعة بمليارات الفنادق اللي اللي جنب الحرم دي بمليارات. تخيلوا بقى هنا اللي مدفون ده صاحب الفندق دهوه واللي مدفون ده واحدة في غاية الجمال

  الملك الجمال واللي مدفون داهو واحد غلبان فقير جدا. واللي مدفون هنا هوت ممكن يكون امير من الامراء. واللي مدفون هنا وهو هنا الكل هيبقى تحت وانت هتبقى تحت التراب وانت هتبقي تحت التراب في يوم من الايام موت الفجأة كتر اوي. ده كان لسة معنا امبارح ده كان لسة بيشرب معنا قهوة بالليل ده كان لسة متصل بي وقال

  اللي هيقابلني بكرة. ده كان خلاص عليه العوض. ان الميت ازا وضع في قبره فانه يسمع اخر حاجة هيسمعها في الدنيا في حياته انه يسمع قرعا عليه ان زواجه مدبرين. فوقوا يا جماعة. فوقوا احنا نفوق امتى يا جماعة؟ هنفوق امتى على حقيقة الموت؟ هنستعد امتى لنزلة تحت التراب دي؟ دي اكتر

  لحظة مرعبة في حياتك كلها. وانت نازل تحت التراب والملايكة بتقول لك ارأيتك هذا الرجل المسجد النبوي ايه؟ والقبة الخضراء اهي ورانا. هذا الرجل اسمه محمد مازا تقول فيه؟ انت انت مصدق ولا مش مصدق ساعتها هتقول ايه؟ عندك يقين ولا ما عندكش يقين؟ هيقولوا لك على اليقين عشت

  ولا هيقولوا لك على الشك عشت وعليه مت؟ لا دريت ولا تليت. انت ما كنتش داري بحاجة. عارفين شاب قاعد يلعب ويتفسح في الجامعة راح يتقدم لبنت واحد رجل اعمال فبيقول له يا ابني عندك شقة لأ. يا ابني عندك شغل؟ لأ يا ابني انت ما انتش داري بحاجة. الملايكة بتقول للناس من المسلمين كده تحت التراب

  هو انت كنت دارب حاجة انت عشت شاكك. ما اشتغلتش على قلبك وما اشتغلتش على يقينك. عايزين نشتغل على قلوبنا يا جماعة. عايزين نشتغل على اعمالنا الصالحة. عايزين نجتهد في عبادة الله سبحانه

  تعالى احنا جايين الدنيا دي في لحظة بنسيبها وفي لحظة مش هنبقى من اهلها هنشتغل ولا مش هنشتغل اذا مات ابن ادم انقطع عنه عمله الا من ثلاث ولد صالح علم ينتفع به صدقة جارية اعمال صالحة. عايزين نشتغل اللهم اعنا على ذكرك وشكرك وحسن عبادتك

